
ТАҚРИЗ 

ба автореферата диссертатсияи Шарифзода Наргиса Абдуҷаббор дар 

мавзуи «Ҷомеаи шаҳрвандӣ: ташаккул ва инкишофи он дар Ҷумҳурии 

Тоҷикистон» барои дарёфти дараҷаи илмии номзади илмҳои сиёсй аз рӯи 

ихтисоси 5.6.2 - Ниҳодҳо, равандҳо ва технологиям сиёсй

Масъалаи ташаккул ва инкишофи ҷомеаи шаҳрвандӣ яке аз 

масъалаҳои муҳим ва рӯзмарра дар низоми демокартй шинохта шудааст. 

Нақши ҷомеаи шаҳрвандӣ дар раванди демократисозии ҷомеа муассир 

мебошад. Танҳо ҷомеаи шаҳрвандии рушдёфта метавонад ба сифати 

заминай муҳимми раванди демократисозӣ баромад намояд. Маҳз 

ниҳодҳои ҷомеаи шаҳрвандӣ раванди демократисозиро суръат бахшида, 

имконият фароҳам меоранд, ки ҳуқуқу озодиҳои инсон ва шаҳрванд ҳифз 

карда шавад. Ҷомеаи шаҳрвандӣ сохторе дар фосилаи байни фардият ва 

давлат, фазой иҷтимоӣ барои қонеъ сохтани талаботи гуногуни афрод, 

амалӣ шудани ҳадафҳо ва мақсадҳои онҳо хизмат мекунад. Дар давоми 

даҳсолаҳои охир таваҷҷуҳи тадқиқотчиён ба масъалаи ҷомеаи шаҳрвандӣ 

хеле афзудааст ва ин пеш аз ҳама б о он маънидод карда мешавад, ки 

раванди мазкур гуногунпаҳлӯ буда, ба он омилҳои гуногун таъсир 

мерасонанд. Омӯзиши масъалаи мазкур дар шароити Тоҷикистон 

аҳамияти илмӣ ва амалӣ дорад ва таҳқиқи он аз ҷониби диссертант Н.А. 

Шарифзода муҳим ва саривақтӣ мебошад.
Муаллиф зикр менамояд, ки дар шароити имрӯзаи рушди 

Тоҷикистон ҷомеаи шаҳрвандӣ ҳамчун механизм ва унсури муҳимми 

таҳкими низоми демократӣ ва ҳалли мушкилоти мухталифи ҷамъиятй 

эътироф шудааст. Муҳиммияти инкишофи ҷомеаи шаҳрвандй ва 

истифодаи иқтидори он дар ҳалли мушкилоти ҷамъиятӣ дар баромадҳо ва 

суханрониҳои Асосгузори сулҳу вахдати миллӣ - Пешвои миллат, 

Президента Ҷумҳурии Тоҷикистон муҳтарам Эмомалӣ Раҳмон ишора 

меравад.
Муаллиф аҳамияти сиёсию илмии мавзуи интихобшуда, зарурати аз 

ҷиҳати назариявию методологӣ ва сиёсию амалӣ таҳқиқ намудани онро 
нишон додааст. Махсусан, истифодаи натиҷаҳои таҳқиқот дар шароити 
Ҷумҳурии Тоҷикистон аҳамияти барҷаста пайдо менамояд.

Муаллиф хулосаҳои худро мураттаб сохта, пешниҳодотй амалӣ ва 

пешбиниҳои илмиро дар мавриди масъалаҳои таҳқиқшаванда ба таври 
мушаххас иброз намудааст. Ин гуфтаҳо шаҳодат бар он аст, ки 
Шарифзода Н.А. сатҳи касбияти заруриро пайдо намудааст ва қобилияти 

дар минбаъда таҳқиқоти илмӣ бурданро соҳиб гаштааст.
Автореферат ба таври мантиқӣ баён гардида, маводҳои таҳқиқоти 

илмӣ ба таври амиқ таҳлил карда шудаанд. Ҳамаи натиҷаҳо хулосагирӣ 
шуда, дар заминаи онҳо хулосаҳои асосию муҳим пешниҳод 
гардидаанд,ки дорои аҳамияти илмию амалӣ мебошанд.

Дар баробари комёбиҳои дар боло зикршуда диссертатсияи 

Шарифзода Н.А. аз норасоиҳо орӣ намебошад. Аз ҷумла:

- дар зербоби дуюми боби дуюм диссертант масъалаи ҳамкории 

ниҳодҳои ҷомеаи шаҳрвандӣ ва мақомоти давлатиро баррасӣ намудааст 

ва хуб мешуд, ки ӯ бо овардани мисолҳои мушаххас онро асоснок 

менамуд. Ҳамчунин баррасии омилҳои таъсиргузор дар муносибатҳои 

мақомоти давлатӣ ва ҷомеаи шаҳрвандӣ метавонист муҳтавои масъаларо 
пурра гардонад.

- ба ақидаи мо барои тақвияти фарзияҳои таҳқиқот хуб мешуд, ки 

андеша ва мавқеъгирии намояндагони ҷомеаи шаҳрвандӣ низ оварда 

мешуд ва мавриди баррасӣ қарор мегирифт.

Бояд гуфт, ки чунин норасоиҳо арзиши илмии кори 

диссертатсиониро халалдор намесозанд.
Автореферата кори диссертатсионии Н.А. Шарифзода дар мавзуи 

«Ҷомеаи шаҳрвандӣ: ташаккул ва инкишофи он дар Ҷумҳурии 

Тоҷикистон» ба талаботи Комиссияи олии аттестатсионии назди 

Президента Ҷумҳурии Тоҷикистон ҷавобгӯ буда, муаллифи он сазовори 

соҳиб гардидан ба дараҷаи илмии номзади илмҳои сиёсӣ аз рӯйи ихтисоси 

5.6.2 - Ниҳодҳо, равандҳо ва технологияи сиёсӣ мебошад.

Муқарриз:

Номзади илмҳои сиёсӣ, саромӯзгори 
кафедраи сиёсатшиносй ва 
муносибатҳои байналхалқии ДДБ 
ба номи Носири Хусрав

Имзои Раҷабал изода С.Р-ро тасдиқ мекунам.
Шуъбаи кадрҳо ва корҳои махсуси 
МДТ«Донишгоҳи давлатии Бохтар ба номи

Нажмидинов М.М

735140, ш. Бохтар кӯчаи Айни, 67, 
Ҷумҳурии Тоҷикистон, вилояти 

bgu-1978@mail.ru

